
Nan nimewo sa a:   

• Kijan pou jere pwoblèm sante kwonik pandan tan cho 

• An Nou Selebre Mwa Nasyonal Lèt Tete a 



 

• Reponn sondaj sou sante w la epi resevwa rekonpans 

• Jwenn tan pou vizit prevantif ou a chak ane 

• Sante gason yo enpòtan 

• Sekirite nan dlo pandan ete a 

• Avantaj founiti pou lekòl ak inifòm 

• Swen w pa ta dwe vini avèk bòdwo 

• Jwe jwèt san reklam nan Motivv Health Studios 

• Sante w, chwa pa w: Rete an sante avèk vaksen ak iminizasyon 

• Ou pa poukont ou - nou la pou ede w kite!  

• Rapèl konsènan CAHPS! Opinyon w ap ede nou modle plan sante w la 

  

Si w gen kesyon antanke manm oswa sou sa AmeriHealth Caritas Ohio gen pou ofri, 
tanpri rele ekip sèvis pou manm yo nan 1-833-764-7700 (TTY 1-833-889-6446),  
24 sou 24, sèt jou sou sèt.  

 

 



 

 

 

Kijan pou jere pwoblèm sante kwonik pandan tan cho 
 

Tan cho ka difisil pou kò w. Si w gen yon pwoblèm sante ki pa prale, tankou maladi 
kè, opresyon oswa maladi pilmonè obstriktif kwonik (Chronic Obstructive 
Pulmonary Disease, COPD), dyabèt, maladi ren, oswa obezite, ou ka vin malad 
poutèt chalè pi vit. Gen kèk mezi senp ki ka ede w pwoteje tèt ou! 

Fason pou pwoteje tèt ou lè fè cho deyò a 

• Rafrechi kò w andedan. Pase tan nan è kondisyone si w kapab (lakay ou, 
nan yon bibliyotèk, nan yon sant komèsyal, oswa nan yon sant klimatize). 
Sèvi avèk vantilatè si pyès la pi ba pase 90°F sèlman. 

• Bwè dlo souvan. Pran gòje dlo pandan jounen an epi pa pran anpil bwason 
ki gen sik oswa kafeyin. 

• Fè travay deyò lè fè pi fre. Soti bonè oswa pi ta nan jounen an. Pran repo 
souvan nan lonbraj oswa andedan. 

• Mete rad leje. Chwazi rad lach, koulè pal. Mete chapo ak ponmad solèy. 



 

• Siveye siyal sante w. Si w gen dyabèt, verifye nivo sik nan san w pi souvan 
lè fè cho. Tan cho ka gen konsekans sou ensilin nan ak sou sik nan san an. 

• Mande yon moun pou l verifye si w byen. Pandan yon avètisman chalè, fè 
yon zanmi w oswa yon manm fanmi w kontwole si w byen, sitou si w rete 
poukont ou. 

Rapèl konsènan medikaman: Gen medikaman ki ka fè sa pi difisil pou w tolere 
chalè oswa ki ka fè w pèdi likid. Pa ni sispann ni chanje medikaman w poukont ou. 
Mande doktè w oswa famasyen w sa pou w fè jou ki fè cho anpil yo. Epitou, mande 
kijan pou w konsève medikaman w yo san danje. Gen medikaman gwo chalè ka 
donmaje. 

  

Aprann siyal avètisman yo 

• Jwenn èd medikal kounye a si tèt ou ap vire anpil, si w gen yon gwo 
maltèt, si w santi w twouble, si w gen pwoblèm respire, si w ap vomi, oswa 
si w ap swe plis pase nòmal. 

• Rele 911 si w gen siy kout chalè, tankou konfizyon, endispozisyon, oswa po 
ki cho anpil. 

Si w gen yon pwoblèm sante kwonik, mande doktè w pou l ede w fè yon plan senp 
pou jou cho yo (kisa pou w fè, sa pou w veye, ak kiyès pou w rele). Si w kòmanse 
santi w malad nan chalè a, deplase al yon kote ki pi fre touswit epi chèche èd. 

  

Resous itil: 

• American Heart Association — Pwoteje Kè W nan Chalè  

• Depatman Sante Ohio (Ohio Department of Health) — Pwoteje Tèt Ou 
Pandan Gwo Chalè  

• Asosyasyon Mondyal Lasante (World Health Association) — Chalè ak 
Lasante   

An Nou Selebre Mwa 
Nasyonal Lèt Tete a  

  

 

Out se Mwa Nasyonal Lèt Tete. Mwa 
sa a se lè pou selebre paran ki chwazi 
bay tete (sa gen ladan l alètman) epi 
pou fè konnen poukisa li kapab yon 
chwa ki bon pou sante ni paran an ni 
tibebe a. Jan w deside bay tibebe w 
manje se yon desizyon pèsonèl, epi li 
enpòtan pou w jwenn sipò nan chak 
etap. 

Lèt tete a fèt espesyalman pou 
tibebe w la. Tibebe yo dijere l fasil epi 
li ede yo grandi avèk fòs ak lasante. 
Tibebe ki pran lèt tete gendwa fè 
mwens enfeksyon zòrèy, gen mwens 
pwoblèm lestonmak, ak mwens 
refwadisman.   

Bay tete (sa gen ladan l alètman) ka 
ede paran an tou. Li gendwa bese 
risk pou gen sèten pwoblèm sante, 

 

 

 

Reponn sondaj sou 
sante w la epi resevwa 
rekonpans sou CARE 
Card ou a 

  

 

Èske w konnen ou ka resevwa 
rekonpans, senpleman poutèt ou 
reponn kèk kesyon sou sante w? 

Sondaj sou sante sa a —  yo rele l 
Evalyasyon Risk pou Sante (Health 
Risk Assessment, HRA) tou — ap ede 
nou konprann sa oumenm ak fanmi w 
gendwa bezwen pou rete an sante. Li 
pran kèk minit sèlman epi li vini avèk 
sipò itil — ak yon rekonpans! 

  

Poukisa pou m reponn yon HRA? 

• Resevwa yon rekonpans: Ou 
ta ka resevwa $25 sou CARE 
Card ou a pou chak manm ak 
manm fanmi w ki kalifye epi ki 
reponn sondaj la. 



ede kò a geri apre akouchman an, epi 
kreye yon lyen pwòch, rekonfòtan 
avèk tibebe w la. 

Nou la pou ede w. AmeriHealth 
Caritas Ohio ap bay tout fanmi sipò 
nan zafè bay tibebe yo manje. 
Objektif nou se pou chak paran santi l 
gen respè, sipò ak kapasite aji nan 
pakou li a. Se pa yon pwoblèm pou w 
mande èd. Bay tibebe w la manje ka 
pran tan ak pratik. Lè w jwenn sipò 
nan men pwofesyonèl ak etablisman 
sante ak pwogram kominotè, sa ka fè 
yon gwo diferans. 

  

Ki kote w ap jwenn èd  

• Pwogram Bright Start la: 
Kowòdonatè swen 
AmeriHealth Caritas Ohio yo 
ka ede w nan zafè edikasyon 
sou bay manje, ponp lèt, 
founiti, ak sipò pandan gwosès 
la ak apre akouchman an. Pou 
jwenn plis ti konsèy ak 
enfòmasyon sou bay tete oswa 
alètman, rele pwogram 
kodòdonasyon swen matènite 
Bright Start nou an gratis nan 
1-833-606-2727 (TTY 1-833-
889-6446), 8 è nan maten pou 
5 è nan apremidi, depi nan 
lendi rive nan vandredi. 

• Kay doktè timoun nan: Doktè 
tibebe w la oswa ekip swen li 

• Jwenn èd lè w bezwen l: Ekip 
nou an ka ede w reponn kesyon 
sou plan sante w la epi mete w 
an kontak avèk sèvis ak sipò. 

Kisa mwen ka achte avèk CARE 
Card mwen an? 

Ou ka sèvi avèk CARE Card ou a pou 
bagay chak jou ki gen pou wè avèk 
lasante, tankou: 

• Manje ki bon pou lasante 

• Bagay pou tibebe 

• Medikaman yo vann san 
preskripsyon 

• Founiti pou byennèt ak swen 
pèsonèl 

• Bagay pou swen fanm ak fanmi 

Ki kote mwen ka achte? 

Ou ka sèvi avèk CARE Card ou nan 
plis pase 2,700 magazen toupatou 
nan Ohio, tankou: 

• Famasi CVS 

• Dollar General 

• Family Dollar 

• Giant Eagle 

• Kroger 

• Meijer 

• Walgreens 

• Walmart 

an ka reponn kesyon sou bay 
manje epi mete w an kontak 
avèk sipò. 

• Fanm, Tibebe ak Timoun 
(Women, Infants ak Children, 
WIC): WIC ofri edikasyon sou 
bay manje, sipò nan men 
paran parèy ou, ak manje ki 
bon pou lasante pou paran yo 
ak tibebe yo. 

  

 

 
 

 

 

Jwenn tan pou vizit 
prevantif ou a chak ane 

  

Vizit prevantif chak ane a se yon pati 
enpòtan nan swen sante nòmal ou. Nan 
vizit sa yo gen egzamen, konsiltasyon, 
vaksen, ak lòt swen ki ede kenbe w an 
sante. Granmoun kou timoun ta dwe fè 

Kijan mwen ka reponn yon HRA? 

Ou gen twa opsyon fasil: 

• Sou entènèt: Konekte sou 
pòtay pou manm ou an epi 
reponn HRA a nenpòt lè. 

• Telefòn: Rele ekip sèvis pou 
manm yo nan 
1-833-664-6368, epi yon 
manm ekip la ka ede w reponn 
li. Ou ka mande yo voye yon 
fòmilè pou ou tou.   

• Pa lapòs (HRA sou papye): Ou 
pito papye? Rele ekip sèvis 
pou manm yo nan 
1-833-664-6368 pou mande 
yon HRA sou papye epi pou yo 
ede w voye l tounen. 

Lè w reponn HRA w la sa ede nou pi 
byen kore w — epi sa mete plis lajan 
sou CARE Card ou pou kenbe w an 
sante chak jou. Se yon etap senp ki ka 
fè yon gwo diferans! 

yon vizit prevantif chak ane, menm lè yo 
santi yo an sante. 

Vizit chak ane w yo ap ede jwenn 
pwoblèm bonè. Pandan vizit la, doktè 
w la ap egzaminen sante pa w ak 
sante fanmi w epi verifye si w gen risk 
pou sante w. Lè w jwenn pwoblèm 
bonè sa vle di swen yo ka kòmanse pi 
bonè, anvan ti pwoblèm yo vin grav. 
Doktè w la ka verifye ou fè tout 
depistaj ak pran tout vaksen ki 
rekòmande yo tou, sa gen ladan l 
vaksen chak ane yo, tankou piki kont 
lagrip la. 

Vizit prevantif pou timoun yo se pou 
kore timoun k ap grandi. Vizit sa yo 
ede suiv kijan y ap grandi, aprann, ak 
devlope. Gen anpil timoun ki bezwen 
egzamen pou espò, men souvan, vizit 
sa yo ka transfòme an yon vizit 
prevantif ànyèl konplè. Sa bay pitit ou 
a swen prevantif pi konplè ak plis sipò 
pou pwoblèm sante tankou opresyon, 
dyabèt, oswa problèm atansyon. 

Vizit prevantif yo se pou planifye pou 
sante w. Oumenm ak doktè w la dwe 
travay ansanm pou kreye yon plan 
prevansyon ki ale avèk sa w bezwen. 
Sa gen ladan l edikasyon sou lasante, 
ti konsèy pou manje ki bon pou 
lasante ak aktivite, ak èd pou jere 
pwoblèm sante ki pa prale. Vizit 
prevantif yo bati yon relasyon solid 
avèk doktè w tou, sa ki fè li vin pi fasil 
pou w poze kesyon ak jwenn swen w 

 

 

 

Sante gason yo enpòtan 
  

 

Pran sante w an men avèk 
AmeriHealth Caritas Ohio 

Gen anpil gason ki ezite wè doktè 
toutotan pa gen anyen yo santi ki pa 
nòmal. Swen prevantif ak vizit regilye 
ka ede idantifye pwoblèm ou yo bonè 
epi kenbe w an sante pou pi devan. 
Sante w enpòtan pou ou, pou fanmi 
w, ak pou kominote w. 

  

Pwoblèm sante anpil gason genyen 

• Maladi kè ak tansyon wo 

• Kansè nan pwostat 

• Maladi kè ak tansyon wo 

• Dyabèt tip 2 

• Depresyon ak pwoblèm sante 
ki gen pou wè avèk estrès 



bezwen yo. Annik rele doktè w — 
lajounen kou lannuit — si w vin gen 
yon pwoblèm. 

Ou bezwen èd pou kòmanse? 

Nou ka ede w pran kontak avèk doktè 
w oswa pran randevou. Rele ekip 
sèvis pou manm AmeriHealth Caritas 
Ohio a 24 sou 24, 7 jou sou 7 nan 
1-833-764-7700 (TTY 
1-833-889-6446). 

  

Jwenn rekonpans poutèt ou pwoteje 
sante w 

Ou ka jwenn rekonpans CARE Card 
poutèt w ale nan vizit prevantif chak 
ane yo ak fè lòt aktivite ki bon pou 
sante w. Rekonpans CARE Card yo ka 
sèvi nan magazen ki apwouve pou 
ede kore fanmi w.  

  

 

 

 

 

• Obezite ak mank aktivite fizik 

  

Kijan ou ka sèvi avèk asirans 
Medicaid ou a  

Kòm manm AmeriHealth Caritas 
Ohio, ou gendwa ka jwenn sèvis 
prevantif gratis, tankou: 

• Èd pou jwenn yon doktè 

• Vizit prevantif chak ane 

• Depistaj pou tansyon, 
kolestewòl, ak dyabèt 

• Sèvis sante konpòtman ak 
konsèy sikolojik 

• Depistaj pou prevansyon 
kansè 

Fason senp pou amelyore sante w 

• Pran randevou pou vizit 
prevantif chak ane yo menmsi 
w santi w an sante 

• Fè mouvman ak kò w pandan 
omwen 30 minit prèske chak 
jou 

• Chwazi manje ki pi bon pou 
sante w epi bwè dlo 

• Dòmi kont tan epi jere estrès 
ou 

• Pale kareman de sante mantal 
ou epi chèche sipò lè w 
bezwen l 

Sekirite nan dlo pandan 
ete a  

  

 

Ete a rive, sa vle di anpil tan nan ak bò 
dlo. Pou fanmi w ka jwi tan nan dlo li a 
san danje epi pou evite blese oswa 
nwaye aksidantèlman, suiv ti konsèy 
sa yo. 

• Benyen kote ki deziyen pou sa 
sèlman, epi ki gen siveyan. 

• Toujou benyen ansanm avèk 
yon lòt moun. Pa janm al 
benyen poukont ou. 

• Granmoun yo, evite 
distraksyon tankou telefòn 
selilè lè n ap veye timoun bò 
dlo. 

• Nonmen yon obsèvatè lè w an 
gwoup. 

• Montre timoun yo pou yo 
mande otorizasyon pou y al bò 
dlo. 

• Mete jilè sovtaj ki apwouve. 
• Pa konte ni sou brasa ni sou 

jwèt gonflab kòm dispozitif 
sekirite. 

• Sekirize pisin yo ak echèl yo lè 
yo p ap sèvi. 

• Enskri nan leson sou sekirite 
nan dlo ak nan leson 
natasyon. 

Ti chanjman jodi a ka fè gwo diferans 
demen. Pale avèk doktè w de swen 
prevansyon epi pwofite avantaj pou 
sante ki disponib yo nan AmeriHealth 
Caritas Ohio. 

  

Ou bezwen èd pou jwenn swen? 

Rele ekip sèvis pou manm yo 24 sou 
24, 7 jou sou 7 nan 1-833-764-7700 
(TTY 1-833-889-6446), oswa ale sou 
pòtay manm ou an pou jwenn resous, 
enfòmasyon sou pwofesyonèl oswa 
etablisman sante, ak sipò pou 
byennèt ou. 

  

 

 

 
 

 

 

Avantaj founiti pou 
lekòl ak inifòm  

Jwenn plis enfòmasyon sou sekirite 
nan dlo epi jwenn leson natasyon 
toupre w. 

  

 

 

 

 

 

Swen w pa ta dwe vini avèk bòdwo 
 
Ohio Medicaid kouvri swen w yo san 
bòdwo sipriz!  
 
Kòm manm Ohio Medicaid, ou pa ta dwe 
resevwa bòdwo nan men doktè w ni lòt 
pwofesyonèl oswa etablisman sante pou 
sèvis ki kouvri yo. 

  

 

Kisa sa vle di 

W ap jwenn pifò sèvis swen sante Ohio 
Medicaid kouvri yo gratis. Pwofesyonèl 
oswa etablisman sante yo dakò aksepte 
peman nan men AmeriHealth Caritas 
Ohio kòm peman konplè. Sa vle di yo pa 
ta dwe janm mande w peye anplis pou 
yon sèvis ki kouvri. 

Èske w konnen manm AmeriHealth 
Caritas Ohio yo ka mande pou yo 
resevwa yon fwa chak ane, $75 pou 
founiti pou lekòl ak inifòm? Lè demann 
ou an fin apwouve, y ap mete lajan sa a 
sou CARE Card ou a. Donk, kit lekòl ou 
a ouvè pandan tout ane a, kit w ap 
planifye pou rantre lekòl la pandan otòn 
nan, jèn elèv ou yo ka pare.  Manm yo 
dwe gen timoun ki pral nan yon lekòl K-
12 oswa nan yon lòt kalite pwogram pou 
kontinye edikasyon yo. Pou jwenn plis 
enfòmasyon, rele ekip sèvis pou manm 
yo nan 1-833-764-7700 (TTY 1-833-889-
6446), 24 sou 24, sèt jou sou sèt.   

Si w resevwa yon bòdwo  

Pa peye l. Rele ekip sèvis pou manm 
AmeriHealth Caritas Ohio a nan 1-
833-764-7700 (TTY 1-833-889-6446), 
24 sou 24, sèt jou sou sèt. N ap ede w 
ranje pwoblèm nan touswit. 
  

Enpòtan pou konnen  

Pafwa, ou gendwa chwazi peye pou 
yon sèvis Ohio Medicaid pa kouvri. Si 
w dakò peye pou yon sèvis ki pa 
kouvri, doktè w oswa pwofesyonèl 
oswa etablisman sante w la dwe di w 
sa anvan ou resevwa sèvis la epi li 
dwe ba w yon bagay pou siyen. 
  

Swen sante w pa ta janm dwe yon 
sipriz. Si w gen kesyon, rele ekip sèvis 
pou manm yo nan 1-833-764-7700 
(TTY 1-833-889-6446), 24 sou 24, sèt 
jou sou sèt. 

   

 

Jwe jwèt san reklam nan Motivv Health 
Studios 

  

1. Jwenn jwèt ou a. Telechaje 
[delivr.com]  nenpòt jwèt pou 
kòmanse. 

2. Kreye kont ou. Ou dwe gen 
nimewo idantifikasyon manm ou. Sèvi 
avèk kòd aktivasyon ACOH. 

3. Kòmanse jwe nenpòt jwèt avèk 
menm kont lan epi genyen jiska $25 
rekonpans CARE Card. 

Ou pa poukont ou - nou la pou ede w kite! 
 

 

Kite tabak se youn nan pi bon desizyon ou ka pran pou sante w—e ou pa oblije fè l 
poukont ou.  

Sipò nan telefòn pou kite – akonpayman gratis ak èd 24 sou 24, 7 jou sou 7 

Rele nimewo sipò pou ede kite tabak la, Ohio Tobacco Quit Line, nan 1-800-QUIT-
NOW (1-800-784-8669) pou akonpayman konfidansyèl ak pèsonèl avèk espesyalis ki 
fòme nan ede moun kite tabak. Nou ofri w li gratis! W ap jwenn: 

• Yon plan pèsonalize pou kite 

• Sipò nan telefòn, nan tèks, oswa sou entènèt 

• Terapi ranplasman nikotin y ap voye pou ou dirèkteman, lè w kalifye 

Ekip sèvis pou manm yo 

Si w gen lòt kesyon antanke manm epi w bezwen èd pou jwenn resous, tanpri rele 
ekip sèvis pou manm yo nan 1-833-764-7700 (TTY 1-833-889-6446), 24 sou 24, sèt 
jou sou sèt. 

 



 

 

 

Sante w, chwa pa w: Rete an sante avèk vaksen ak 
iminizasyon 

 

Aprann kijan vaksen ak iminizasyon ka ede pwoteje w ansanm ak pwòch ou yo  

  

Li enpòtan pou rete an sante, kèlkeswa etap lavi a. Yon fason anpil moun ede 
pwoteje sante yo se nan pran vaksen ak iminizasyon ki rekòmande yo. Pran 
vaksen se chwa pa w. Objektif nou se bay enfòmasyon klè pou w ka deside sa w 
panse ki bon pou ou ak pou fanmi w. 

  

Kijan vaksen yo ka ede w 

Yon vaksen se yon medikaman yo ba w pou ede kò w aprann kijan pou li batay 
kont yon viris anvan w vin malad. Iminizasyon an se sa ki fèt andedan kò w la lè w 
fin pran vaksen an. Vaksen yo ak iminizasyon yo ede kò w pwoteje tèt li kont sèten 



maladi. Lè w fin pran piki a, kò w devlope yon pwoteksyon ki ka ede w evite maladi 
grav. 

Vaksen yo ka: 

• Bese chans ou pou w vin malad anpil 

• Ede anpeche w entène lopital 

• Pwoteje moun ki antoure w yo, tankou fanmi w, zanmi w, ak lòt moun ki 
nan kominote w la 

Kesyon yo poze souvan 

Kijan m ap fè konnen ki vaksen mwen bezwen? 

Doktè w, enfimyè w, oswa famasyen w, ka ede w konprann ki vaksen yo gendwa 
rekòmande pou ou ak ki lè pou w pran yo. 

Èske vaksen yo san danje? 

Wi. Yo teste vaksen yo anpil fwa anvan yo apwouve yo. Yo kontinye verifye yo pou 
danje menm lè moun kòmanse pran yo. 

E pou zafè efè segondè yo? 

Gen moun ki gendwa santi yo fatige oswa gen doulè nan bra yo apre yon vaksen. Li 
nòmal epi li abityèlman ale apre detwa jou. Sa vle di kò w ap devlope pwoteksyon. 

Èske vaksen ka fè m malad? 

Non, vaksen yo fèt pou pwoteje w. Yo pa ba w maladi yo fèt pou anpeche a. 
Vaksen pa bay ni otis, ni enfètilite, ni kansè. 

E si mwen yon pwoblèm sante kwonik oswa m ap pran medikaman? 

Si w gen opresyon, maladi pilmonè obstriktif kwonik (COPD), dyabèt, oswa maladi 
kè, li enpòtan pou w rete an sante. Gen sèten maladi, tankou lagrip, ki ka frape w 
pi di. Mande doktè w ki vaksen ki pi bon pou ou. 

E si m ansent? 

Si w ansent oswa si w gen lentansyon vin ansent, li enpòtan pou w pran swen 
sante w pou tèt pa w ak pou tibebe w la. Gen vaksen ki ka ede pwoteje nou 
toulede. Pale avèk doktè w oswa ekip swen w lan de sa ki rekòmande. 



 

Èske timoun yo dwe pran vaksen? 

Vaksen yo ede pwoteje timoun yo kont maladi grav nan lekòl yo, nan gadri yo, ak 
lakay. Timoun yo bezwen diferan vaksen a diferan laj. Doktè pitit ou a ka ede w 
konprann sa ki rekòmande. 

Resous itil: 

Si w ta renmen jwenn plis enfòmasyon, ou ka gen konfyans sit entènèt sa yo ap ba 
w enfòmasyon ki klè ak fyab: 

• American Medical Association — Resous sou Viris Influenza a (Lagrip)  

• Òganizasyon Mondyal Lasante (World Health Organization, WHO) — Kisa 
Yo Rele Vaksinasyon an?  

• Konsèy sou vaksen Mayo Clinic yo  

Pale avèk doktè w 

Si w gen kesyon, ou te mèt poze yo. Ekip swen w lan la pou ede w. Ou ka rele doktè 
w, famasi w, oswa depatman sante lokal la pou pran randevou pou vaksen. 

 

 

Opinyon w ap ede nou modle plan sante w la 

AmeriHealth Caritas Ohio sèvi avèk sondaj Evalyasyon Konsomatè konsènan 
Founisè ak Sistèm Swen Sante a (Consumer Assessment of Healthcare Providers 
and Systems, CAHPS) chak ane pou evalye sèvis ki enpòtan pou ou yo. Nou te voye 
sondaj la pa lapòs pi bonè a ane sa a, pou yon echantiyon owaza nan manm nou yo, 
pou ede nou jwenn enfòmasyon sou swen ou resevwa yo. Nou sèvi avèk opinyon 
manm yo pou amelyore sèvis pou kliyan yo, disponibilite swen yo, ak sipò ou jwenn 
nan. Mèsi dèske w ap ede nou amelyore eksperyans ou! 

 

 

Sa a se sèlman yon rezime enfòmasyon ki enpòtan yo. W ap jwenn enfòmasyon sou asirans 
lan, sou kijan pou jwenn swen, sou founisè yo (pwofesyonèl sante prensipal yo/espesyalis 
yo/lopital yo/sante konpòtman), sou sèvis ki kouvri ak sa ki pa kouvri yo, sou plent, sou 
reklamasyon, sou odyans ekitab, sou preskripsyon/famasi, sou swen andeyò zòn sèvis nou 
yo, ak souplis bagay toujou, sou sit entènèt nou an. Ale sou  sit entènèt AmeriHealth Caritas 
Ohio a pou jwenn kopi dènye Ti Liv pou Manm nan ak yon lyen sou lis pwofesyonèl ak 
etablisman sante ki sou entènèt la.  

